
				এই পাতাটির মুদ্রণ সংশোধন করা প্রয়োজন। 
আবার মোহন Չ ( :)
আমার প্রতিজ্ঞার কথা মনে আছে আপনার? আমার পূজনীয় শ্বশুরমহাশয়ের দুগপ্রাসাদে জীবন-নাটক অভিনয়ের শেষ দৃশ্যে আমি কি প্রতিজ্ঞা করেছিলাম, আপনার মনে আছে, বন্ধু? আপনিই আমাকে আমার প্রতিজ্ঞা রক্ষা করবার সুযোগ দিলেন ভেবে, এত ব্যাপারের পরেও আপনার কাছে কৃতজ্ঞতা স্বীকার না করে পারি না। আজ এই পর্যন্ত— ইতি আপনার চির-শত্ৰু
মোহন।” মিঃ বাসু পত্ৰখানি রুদ্ধ-নিঃশ্বাসে পাঠ করিলেন। মিঃ বেকার মৃদু মৃদু হাসিতে হাসিতে কহিলেন, “এইবার রাজপুত্রের মত চেহারাওয়ালা দসু্যটার সম্বন্ধে আপনার কি ধারণা হচ্ছে, মিঃ বাসু?
ব্যক্তি মিঃ বেকার। যে আপনাকে এমন পত্র লিখতে পারে, যা’র কীর্তি-কাহিনী আজ সারা ভারতবর্ষে আলোড়ন তুলেছে, সে লোকের প্রকৃতির সঙ্গে দেহের সামঞ্জস্য না দেখে আমি আশ্চর্য হয়েছিলাম।”
মিঃ বেকার কহিলেন, “আশ্চর্যই বটে। আমি গতবার ছুটিতে যখন লন্ডনে গিয়েছিলাম, সেখানকার বহুলোক এই দস্যুটার সম্বন্ধে আগ্রহ প্রকাশ করে! আমি সাতদিন যাবৎ ধারাবাহিকভবে মোহনের কার্যকলাপ বক্তৃতার মধ্য দিয়ে তাদের জানাই। দেখে আশ্চর্য হলাম, আমার দেশের নর-নারী এই দসটাকে ঘৃণা করা দূরে থাকুক, প্রশংসায় পঞ্চমুখ হয়ে উঠল! কাগজে কাগজে আমার বক্তৃতার দীর্ঘ রিপোর্ট বা’র হওয়ার পর মাত্র সাত দিনের মধ্যে ইংলন্ডের লোক দস্য মোহন সম্বন্ধে এত কৌতুহলী হয়ে উঠেছে যে, প্রত্যেক মেলে আমি অসংখ্য তাগিদ দেওয়া পত্র পাই এই দস্যুটার পরবর্তী কার্য-কলাপ জানবার জন্য। আমি নানা দিক দিয়ে এই দস্যুটাকে নিয়ে অস্থির হয়ে পড়েছি।”
মিঃ বেকার নীরব হইলে মিঃ বাসু কহিলেন, “রিচার্ডের অক্ষমতার জন্য এতবড় একটা সুযোগ নষ্ট হ’ল দেখে আমার অনুশোচনার আর শেষ নেই, মিঃ বেকার।”
মিঃ বেকার সহাসে কহিলেন, “মিথ্যা দুঃখ প্রকাশ করছেন আপনি। যে-দসুগভর্নমেন্টের
বালকের পরাভব আদে লজ্জাকর নয়। তাছাড়া আপনি তো দদুটা সম্বন্ধে বিশেষ কিছুই জানতেন না, যদি জানতেন তা হলে একটা রেজিমেন্ট পাহারায় রাখবার বন্দোবস্ত করতেন।” এমন সময়ে স্থানীয় পুলিশ-সুপারিন্টেন্ডেন্ট আসিয়া মিঃ বেকারকে কহিলেন, “না, কোন পাত্তা পাওয়া গেল না, স্যার।’
মিঃ বেকার কহিলেন, “কোন ট্রেনে কোন দিকে গেছে কিছুই জানতে পারলেন না?” অফিসার কহিলেন, “না স্যার। প্রত্যেকটি রেলওয়ে কর্মচারী বললেন, তারা কোন ইউরোপিয়ান ভদ্রলোক বা লেডিকে ওই ট্রেনে আসতে দেখেন নি বা কেউ অবতরণও করেন নি এবং অন্য যে তিনটি ট্রেন এই সময়ের মধ্যে বিভিন্ন দিকে যাত্রা করেছে, কোন ট্রেনেই তেমন কোন আরোহী যায় নি।”
মিঃ বেকার কহিলেন, “আমিও এই রিপোর্টই প্রত্যাশা করেছিলাম, অফিসার। যাক এক্ষেত্রে আমাদের আর বেশী পরিশ্রমের প্রয়োজন রইল না।”

